
Abstrak : Pemikiran adalah suatu sudut pandangan, kelakuan, buah fikiran, idea, tingkah laku atau 

manuskrip penulisan dan lain-lain yang mencakupi aspek kehidupan dan sosio-budaya sesuatu 

masyarakat. Manakala undang-undang adalah peraturan dan panduan cara hidup yang didokumentasikan, 

diwarta dan digunapakai sebagai rujukan dalam perjalanan hidup kita, yang mana ia boleh dibahagikan 

mengikut undang-undang sivil mahupun undang-undang shari’ah.Dalam kajian kali ini, ia mengkhususkan 

aspek-aspek penyelidikan dalam pemikiran undang-undang jenayah Islam menerusi karya klasik melayu 

yang ditulis oleh tokoh-tokoh agamawan melayu klasik. Antara karya teks klasik yang mengandungi 

pemikiran undang-undang jenayah Islam adalah seperti kitab Sulam al Mubtadi fi Maqrifati Thoriqoh al-

Mubtadi dan ‘Unwanul Falah wa ‘Unfuan Solah serta banyak lagi. Penulis akan mengupas salah satu 

daripada karya teks klasik melayu berikut dan menyusunnya semula mengikut metod penyelidikan 

perundangan yang dinyatakan di dalamnya. 
 

Kata kunci: Melayu, klasik, pemikiran, penyelidikan, undang-undang jenayah 

 

Abstract:The thought is about overview, conduct, idea, ideology, behaviour or writing manuscript and 

others which cover all aspect of life and socio- cultural in society. Otherwise, the law is a rule and a way 

of life guide that is documented, gazetted and used as a reference in the course of our live, which can be 

divide according to the civil law as well as shari’ah law.In this study, it specializes the research aspects 

in Islamic criminal law though through masterpieces of classical malay written by classical 

Islamic scholars. Among of the masterpieces of this classical text which is contains the Islamic 

criminal law thought such as Sulam al Mubtadi fi Maqrifati Thoriqoh al-Mubtadi and ‘Unwanul Falah 

wa ‘Unfuan Solah and others. The author will discuss one of the following masterpieces classical malay 

text and rearrange it according to the method of legal research stated in it. 

METODOLOGI 

 

Bagi mengumpul data penulisan ini, kajian literature telah digunakan sebagai kajian 

penyelidikan bagi tujuan mengumpul data dan merealisasikan penulisan. Penyelidikan perpustaaan 

ialah kaedah yang digunakan untuk mencari maklumat dalam bentuk buku, jurnal, majalah dan 

dokumen penulisan lain (Harahap, 2014). Manakala, kaedah perpustakaan yang melibatkan 

analisis dokumen adalah kaedah yang digunakan dalam pengumpulan data (Jasni, 2012). Antara 

lain maksud kepada pengumpulan data ini ialah dengan meneliti dokumen seperti buku, jurnal, 

kajian lepas dan kertas kerja yang berkaitan. Kemudian, data analisis menggunakan kaedah 

analisis kandungan digunakan bagi mendapatkan data yang releven yang mana ianya dibuat 

melalui analisis maklumat dokumen bercetak (Yusuf, 2004). Hasil method kajian kepada penulisan 

ini merujuk kepada dua aspek iaitu biodata tokoh ilmuan tersebut dan teks penulisan klasik melayu 

asal yang ditulis oleh tokoh ilmuan berkaitan dengan pemikiran tokoh dalam penyusunan undang-

undang jenayah yang digunakan sebagai panduan masyarakat waktu itu khususnya dan masa kini.  
 

 

PENDAHULUAN 

Islam telah bertapak di Melayu Nusantara sejak berabad lama. Hakikatnya ianya boleh 

ditelusuri di dalam proses pengislaman rantau Alam Melayu. Selari dengan kedatangan Islam ke 

Alam Melayu, proses pembudayaan ilmu turut menjadi teras peradaban Nusantara. Proses ini 

berkembang lancar melalui beberapa fasa. Pada peringkat awal, usaha pendakwahan dipelopori 

oleh ulama dari Tanah Arab, kemudian berlaku peralihan tugas melalui proses perkaderan ulama 

tempatan, akhirnya ulama tempatan membentuk jaringan ulama Timur Tengah-Nusantara (Ramli, 

M. A., Jamaluddin, M. A., Rosele, M. I., & Sidik, M. A. , 2020). Tanpa disempadani oleh batasan 

geografi, ulama Melayu kita ini bebas untuk mengembangkan ilmu dan karya-karya mereka ke 

rantau umat Islam di seluruh dunia. Tidak dinafikan khazanah ilmuan ulama Melayu Klasik ini 

berada di dalam pelbagai disiplin ilmu antaranya ilmu fiqh, akidah, tasawuf dan sebagainya. 

 

 Khazanah keilmuan ini dapat ditelusuri dalam bentuk manuskrip ataupun kitab-kitab 

kuning penulisan ulama Melayu klasik yang mana melalui proses sosialisasi yang panjang, ianya 

dapat membentuk pemikiran masyarakat waktu itu yang berpegang teguh dengan syariat Islam 

(religious society). Dalam disiplin ilmu fiqh, terdapat ramai ulama yang menyumbang ke arah 

pembangunan ilmu dan karya yang bersesuaian dengan lenggok bahasa dan budaya masyarakat 

Melayu Nusantara. Di antara mereka adalah Syeikh Muhammad Arshad al-Banjari, Syeikh Daud 

al-Fatani, Syeikh Abdul Samad al-Palembani dan sebagainya. Karya-karya mereka telah memberi 

sumbangan yang besar dalam setiap aspek kehidupan dan ia masih menjadi rujukan di rantau Alam 

Melayu hingga kini. Antara sumbangan mereka contohnya seperti karya klasik yang telah 

diterbitkan di dalam Jurnal Pengajian Melayu, Jilid 27, 2016 menceritakan pembentukan  asas 

taharah (bersuci) daripada hadas kecil dan besar hinggalah kepada membentuk budaya makanan 

halal dalam masyarakat Islam melayu (Mohd Aizat, 2014). 

 

Melalui penulisan ini, sebuah pemikiran yang berkaitan undang-undang jenayah cuba 

dilihat aspeknya melalui sumbangan penulisan para ulama dalam karya melayu klasik sedia ada 

yang mana pemikiran itu adalah bersifat dinamik dan terus berkembang dengan variasinya yang 

kompleks. Kaedah-kaedah atau method pemikiran yang disusun melalui kajian dan penyelidikan 

para ilmuan ini dapat diperhatikan melalui susunan yang wujud dalam bentuk tradisi matan (teks 

isi), syarah (huraian), hasyiyah (anotasi), mukhtasar (ringkasan), ta‘liq (komentar) atau tahqiq 

(suntingan). Lanjutan   dari   tradisi pemikiran  ini,  para ulama   Melayu   klasik   memainkan 

peranan  yang  penting  dalam  menghasilkan  karya-karya  berbahasa  Arab dan jawi sebagai 

medium sosialisasi ajaran Islam (Ramli, M. A., Jamaluddin, M. A., Rosele, M. I., & Sidik, M. A. 

, 2020).  Hasil kegigihan ulama Melayu klasik,  syariat  Islam umumnya dan  ilmu fiqh jenayat 

khususnya dapat berkembang  pesat  dalam  khalayak  masyarakat  Melayu dan  ia  menjadi asas 

serta panduan dalam setiap aktiviti harian mereka. 

 

JENAYAH DALAM ISLAM 

 

Menyentuh kepada undang-undang Jenayat pada ketika itu, pelbagai definisi, tatacara 

berkaitan jenayah telah diberikan oleh para sarjana (ulama) Islam. Jenayah dalam bahasa Arab 

disebut dengan perkataan al-Jinayah atau al-Jarimah. Perkataan al-Jinayah ditakrifkan sebagai 

segala bentuk tindakan yang dilarang dan merosakkan samaada tindakan itu ke atas badan, harta 

atau sebagainya. Al-Mawardi mentakrifkan jenayah sebagai segala bentuk kesalahan menurut 

Syariah yang boleh dihukum berdasarkan hukum Allah samada ia adalah qisas, hudud atau ta’zir. 

(Al-Mawardi,2018). Walaubagaimanapun, takrifan ini cuba membezakan kesalahan yang boleh 

dihukum dengan kesalahan yang tidak boleh dihukum oleh pemerintah. Ini menjadikan skop 

jenayah adalah besar kerana semua kesalahan yang boleh dihukum oleh pemerintah menurut 

Syara’ dianggap sebagai jenayah. Islam menganggap jenayah satu kesalahan yang mesti dihukum 

kerana ia melanggar hak Allah dan hak manusia atau makhluk lain. Islam memandang tinggi 

kemuliaan agama, nyawa, akal, harta dan maruah. Pencabulan kepada lima perkara ini adalah 

jenayah yang perlu dihukum.  

 

Sesuatu jenayah itu dianggap berlaku apabila tindakan atau perbuatan tersebut memenuhi 

elemen-elemen seperti berikut: (Anwarullah, 1997). Pertama, elemen perundangan iaitu peruntukan 

yang jelas melarang tindakan jenayah itu dan menjadikannya sebagai kesalahan yang boleh 

dihukum. Kedua, elemen tindakan iaitu melakukan tindakan yang menjadi kesalahan itu. Ketiga, 

elemen kelayakan iaitu melihat kepada umur, keupayaan, dan tanggungan penjenayah berkenaan.  

 

Manakala di dalam undang-undang Islam ia membahagikan jenayah kepada tiga 

pembahagian utama yang berasaskan kepada hukuman yang dikuatkuasakan, iaitu pertama, Qisas 

dan diyat iaitu hukuman berkaitan dengan hak individu mangsa atau walinya. Umpamanya setelah 

hakim mendapati seseorang itu bersalah kerana membunuh, wali mereka boleh memilih samada 

untuk meneruskan hukuman qisas atau menggantikannya dengan diyat atau memaafkannya. 

Kedua, Hudud iaitu hukuman yang berkaitan dengan hak Allah yang telah ditetapkan dengan jelas 

di dalam al-Quran dan Sunnah. Hudud melibatkan kesalahan zina, qazaf, mencuri, hirabah, minum 

arak, dan murtad. Hukuman hudud ini kekal dan tidak boleh diubah sehingga hari kiamat.  Ketiga, 

Ta’zir iaitu hukuman selain dari hudud dan qisas. Hukuman bagi kesalahan dibawah qisas ini 

ditentukan oleh pemerintah atau hakim sesuai dengan suasana, penjenayah, kesalahan dan faktor 

lain. 

 



Journal of Global Business and Social Entrepreneurship (GBSE)  
Vol. 8: No. 24 (April 2022) page 55-60 | www.gbse.com.my | eISSN : 24621714 

58 
 

PEMIKIRAN JENAYAH MENERUSI KARYA MELAYU KLASIK  

Antara karya melayu klasik yang mengandungi pemikiran undang-undang keluarga Islam 

yang dikupaskan dalam penulisan ini adalah karya kitab Sulam al Mubtadi fi Maqrifati Thoriqoh 

al-Mubtadi yang dikarangkan oleh Sheikh Daud al Fatani. Nama sebenar beliau ialah Syeikh Wan 

Daud bin Wan Abdullah bin Syeikh Wan Idris al-Fatani. Dilahirkan di Kerisik, Pattani pada tahun 

1187H, bersamaan 1769M. Beliau meninggal dunia pada tahun 1265H atau 1791M. Beliau berasal dari 

kalangan keluarga ulama’ dan beliau banyak menghasilkan buku iaitu sebanyak 58 buah dalam pelbagai 

bidang ilmu (Anida Hassan, 2013). Di dalam penulisannya, terutama dalam penulisan feqah, beliau 

banyak mengemukakan pendapat ulama’ mazhab Syafie dan sangat sedikit mengemukakan pandangan 

dari mazhab lain. Beliau juga tidak banyak mengemukakan persoalan khilafiah, yang boleh 

menggelirukan masyarakat. Manakala, di dalam penulisan usuluddin dan fiqh beliau banyak 

mengemukakan pandangan-pandangan ulama’ ahli Sunnah wal Jamaah. 

 

Walaupun dalam kitab ini terdapat hukum-hukum lain, tetapi apa yang cuba diketengahkan 

dalam penulisan tokoh ulama ini dalam menyusun hasil penyelidikan pemikiran hukum jenayat 

tersebut dikupas dengan elok melalui fasal-fasal yang terdapat padanya. Ianya dinyatakan di dalam 

dua fasal iaitu dalam tajuk Kitab Jenayat dan Kitab Hukuman (Hudud). 

 

 Dalam kitab Jenayat, tuan Sheikh memperincikannya dalam tiga (3) fasal. Pertama fasal 

berkaitan jenayah bunuh itu terbahagi kepada tiga bahagian iaitu secara sengaja semata-mata, 

tersalah dan melakukannnya tanpa niat. Dan terdapat empat syarat wajib qisas itu perlu dilihat 

baligh (cukup umur), berakal, merdeka dan muslim. Kedua berkaitan bab Diyat yang terbahagi 

kepada dua iaitu Mutholazah dan Muqofafah. Ketiga, berkaitan fasal pendakwaan dalam bab 

pembunuhan dan pembuktian kebenaran. 

 

Adapun di dalam kitab Hudud, ada menyatakan tentang segala hudud. Bagi hudud pesalah 

zina ia terbahagi kepada dua iaitu samaada pelaku itu mukhsin, orang berkahwin atau tidak 

mukhsin tidak berkahwin tetapi memenuhi syarat berakal, baliq, lelaki dan merdeka. Kalau pelaku 

adalah mukhsin, dia akan direjam dengan anak batu dari pertengahan badan hingga mata dan bagi 

yang bukan mukhsin, hukumannya ialah disebat dengan seratus sebatan. Manakala had atau 

hukuman bagi orang yang menuduh seseorang itu berzina juga dikenakan had dera atas dia dengan 

lapan puluh kali sebatan dengan syarat yg penuduh itu cukup syarat atau boleh dikurangkan kepada 

empat puluh kali sebatan atau digugurkan hukuman dengan memaafkan pelaku. 

 

Dibincangkan juga fasal pesalah yang meminum arak atau minuman yang memabukkan, 

yang mana hukumannya ialah dengan empat puluh kali sebatan pada orang yang merdeka atau dua 

puluh kali ataupun takzir oleh pemerintah. Kemudian terdapat fasal yang membincangkan 

hukuman kepada orang yang merampas di jalan atau rompakan jalanan. Samaada rompakan itu 

semata-mata harta akan diqisas atau berserta dengan jenayah bunuh dengan niat merompak maka 

hukumannya adalah hudud. Ulama membincangkan cara-cara qisas dan hudud dilaksanakan di 

dalam fasal yang melibat jenayah tersebut. Sesiapa yang menyakiti dirinya, hartanya atau 

keturunanya juga tidak terlepas dari hukuman dan dianggap kesalahan jenayah.  

 

Hal ini berbeza jika dibandingkan pemikiran undang-undang jenayat menerusi karya 

‘Unwanul Falah wa ‘Unfuan Solah karangan al-‘alim ulama Sheikh Wan Ahmad bin Muhamad 

Zin Bin Musthapha Bin Muhamad al- Fathani  (1856 - 1908) atau lebih dikenali sebagai Syeikh 

Wan Ahmad Patani merupakan salah seorang tokoh ulamak di nusantara yang terkemuka. Tokoh 

merupakan salah seorang daripada ulamak Melayu yang bertanggungjawab dalam 

mengembangkan syiar Islam di nusantara. Dilahirkan di Kampung Jambu, Negeri Jerim, Patani 

pada 10 April 1856 dengan nama Syeikh Wan Ahmad bin Wan Muhammad Zain bin Wan Mustafa 

bin Wan Muhammad bin Wan Muhammad Zainal Abidin, beliau disifatkan sebagai pemikir 

terbesar dunia Melayu dalam semua aspek merangkumi dunia dan akhirat (Abdullah, 2005). 

Kajian dan penyelidikan mendapati beliau menguasai 47 bidang ilmu termasuk politik, ekonomi, 

seni, budaya dan pentadbiran. Wan Syeikh Ahmad al-Fathani meninggal dunia pada malam Rabu, 

11 Zulhijjah 1325 bersamaan 14 Januari 1908. Tahun tersebut genap 100 tahun beliau meninggal 

dunia mengikut takwim Islam. 

 

Pemikiran undang-undang jenayah yang ditonjolkan dalam penulisan Sheikh dalam tulisan 

jawi klasik ini dinyatakan dalam tajuk Kitab Dosa –Dosa dan Hukumannya yang membincangkan 

fasal kesalahan –kesalahan yang dianggap dosa besar yang dikategorikan sebagai satu kesalahan 

atau jenayah bersama fasal berkaitan dengan hudud. Kesalahan-kesalahan yang dianggap dosa 

besar dan had atau hukuman yang disabitkan dengannya itu dimulai dengan dosa berzina yang 

boleh dibahagikan kepada dua jenis iaitu mukhsin dan qoir mukhsin. Pesalah mukhsin yang 

berkahwin akan direjam dengan batu dari pertengahan badan hingga mata dan qoir mukhsin dipikul 

dengan serratus kali pukulan bagi mereka yang mukhalaf dan merdeka. Manakala had hamba 

sahaya yang berzina ialah setengah hukuman dari orang yang merdeka qoir mukhsin. Dan mereka 

yang menerima hukuman ini mestilah mukhalaf iaitu bukan budak dan orang gila. Hukum bagi 

orang liwat sama macam seperti hukuman orang yang berzina. Sekiranya liwat denga binatang 

akan dikenakan takzir dan siapa liwat dengan orang perempuan seperti kucup dan wathi pada 

mulut boleh dikena takzir. Orang yang membuat tuduhan palsu pula ialah lapan puluh kali sebatan 

dan kena bersumpah sepertimana sumpah lelaki yang menuduh isterinya berzina, 

 

Hukum meminum minuman arak atau minuman yang memabukkan adalah haram dan had 

hukumannnya ialah empat puluh kali sebatan atau mungkin boleh lebih kepada lapan puluh sebatan 

atau kurang dua puluh sebatan, bergantung kepada wilayah pemerintah. Hukuman mencuri juga 

dianggap dosa besar dan dikenakan hukuman potong anggota badan bermula tanggan kanan, 

diikuti tangan kiri kemudian kaki kanan dan kaki kiri sekiranya dia mencuri berulang-ulang kali 

tanpa asbab mencuri yang yang munasabah. 

 

Akhir sekali fasal yang menceritakan hukuman takzir ialah kesalahan-kesalahan yang tidak 

dinyatakan hukuman had atau kafarah padanya seperti menyentuh.perempuan yang bukan mahram 

dengan ketiadaan bersetubuhan atau mencuri barang kurang dari nilai, saksi dusta, derhaka isteri 

pada suami atau menyerupai orang kafir yang mana takzir itu dilakakan oleh pemerintah. Yang 

mana hukuman yang dilakukan adalah kurang dari had hudud yang sedia ada ataupun seumpama 

dengannya. Harus bagi pemerintah memaafkannnya keseluruhan atau setengah dari kesalahan. 

Tidak harus takzir itu dengan didenda secara mengambil harta dan harus takzir bapa atau ibu itu 

memukul anak-anak yang kecil dan baik bagi tujuan pengajaran atau atak takzir kepada anak-anak 

didikan dibawah ajarannya dengan izin walinya dan harus bagi suami memukul isteri kerana 

derhaka tidak kerana hak Allah seperti meninggalkan solat.  

. 

Apa yang dapat disimpulkan di dalam penelitian pemikiran ulama kepada karya ini adalah 

ianya lebih mencakupi keseluruhan aspek undang-undang jenayah yang perlu diketahui oleh sosio 

https://ms.wikipedia.org/wiki/Tokoh-Tokoh_Islam
https://ms.wikipedia.org/wiki/Melayu
https://ms.wikipedia.org/wiki/Islam

masyarakat ketika itu sebagai panduan hidup mereka dan jika dilihat kepada dua penulisan karya 

melayu klasik ini, kupasan yang ditulis di dalamnya hampir sama yang mana jenis-jenis jenayah 

ini adalah dari kesalahan-kesalahan dosa besar yang nyata hukumannya manakala kesalahan yang 

tidak dinyatakan hukumannya diletakkan dibawa budi bicara pemerintah dalam bentuk takzir. 

 

Hingga kini, kebanyakkan karya-karya ulama Melayu Nusantara ini masih menjadi rujukan 

dalam masyarakat kita dan diajar di masjid-masjid serta surau. Karya-karya dan pemikiran mereka juga 

menjadi bahan penyelidikan di universiti tempatan dan luar negara. Sesungguhnya pemikiran mereka di 

dalam cabang ilmu terus tersebar dan digunapakai sehingga hari ini. 

